
Тедаs таs халямs пэрма сямян-
хат тэтнава паaодоs. Тюку яляs 
пиркаdна Салехардахана aэда 
халяs заводахана мале сян тонна 
ханесэймs тэвравыць. Пунэй 
манзаяндоs ханзерd мима ёртиd 
ханзерd ханевахад ненадуворaа. 
Халямs няdмарпава няюs aока 
таранаd aаво несэймдамбиd, едэй 
серо aадимдембиd.

 Ёртиd aарка яляs нерня Ямал- 
хананаd планмs  томдабадаd 
ненэциеd нямна ханзерd ман- 
заравамдоs  таслаць.  Aаниd 
потоs тотревs серодоs сававна 

минревыдоs.  Хусувэй похот 
няdмарпададоs aокворaа. Сяхариs 
халя тянё по aока aамгэd сер-
кат aэда. Ханяaэхэdна нуводоs 
вэваd поd танясетыd, aанина нараs 
явs иd салабада понs пересеты, 
ханяaэхэdна aэрёs мерs салабада 
aадимзеты. Хэвы похона няхататоs 
aокавна Тазовский, Приураль-
ский, Шурышкарский районs терd 
халямs aыдавыd. Сямян сававна 
ёртиd поaгахаd еревортаd: пыряd, 
яляs халяd, нёяd, тамна aаниd яёлd 
aэвыd.

Тюку поs явs салаба небой по-
ходанда ваць мерs хаясь. Тыd 

ниць ирыs еркана мале сэрd пан 
хэaгадась. Тиканда Шурышкар-
ский, Приуральский, Надым-
ский районs терd халямs пэртаd 
мерs таaы ёрdмахатоs хаdмыдаць. 
Тедаs няхататоs Шурышкарской 
районs терd хане ябдаd. «Горков-
ский рыбозавод»хана мале матd 
юркад вата тоннамs нэкалaаd. 
Тикы заводахана малd aокхандоs 
aэрмs терd нюd, манзаямдоs пэраць 
ваdлёйd. Тюку понаd пеляхана 
округхананаd ёртинаd сидя ёнар-
кад вата тоннамs aыдаd .

Поaгартинаd явs няs ханеванзь 
ханпатоs моторкана мэта хой 

aанохоdна ядэрaаd. Няdамвыd 
халэдоs ханюйd лабасахаd мэванзь 
плашкоутхаd aобтs тэвабидоs. 
Тиканs aокавна маdлаdмахадандоs 
яs няюs халямs няdмарпадаd за- 
водахаd тэволэйдоs. Ямалs янаd 
aарданs сидндет юкад вата тарця 
заводd таняd. Юдs мянs организа-
ция халяхад хуркариd aаварd тэнз 
сертабиd. Халэданаd манзаиd хари 
ёнаркад вата ненэцяd минрейдоs. 
Aокаюмs пелядоs aэрмs терd.

(Пелямда 2 стр. толараd)

Алла Вануйтоs падвы

Юрмs сембядатаd панdaаd

С
и

дя
aг

d:
 М

ар
и

на
 Я

рs
 т

ад
та

вы

Нерняриs 
сюрмби

Тохолкова ядамдоs 
тэрабиd

Илаaганандоs тараванда манзаядамдоs 
тохоламба пявандаd илебейd ненэцяd тедаs 
тэтнаd. Пыдоs aахакуд тохолко ядамдоs 
тэрабиd. Тевs ёльцяaгана падродоs хуркариd 

яхаd aэдарамбидоs.

Тыда немаs юдэхэdна
 маниейда

 Сяхаринда выs илаaгананда харбё aэвамда 
намдорцетываd. Ты пэртяd поaгана aодd сава 
юнда пилиd сосеты. Василий Эйсивич Япту-
най Aэдяs выs тер. 
Тас ненэцяs.

Каzиташ 
чепьaашd

 Маньzе каzиташ чепьaашd. Каzитанаd 
дёzиzмаa дет aайта шаaкмян aайвачетоa 
выйнуa aуzи шеzтадятоньш. Каzитавштуa 
дякутуa дёaашd, дёzеzьш мэ’эвчетуa 
поaктуa, нямсахайтуa 
хынzуzяшd, aанудётуa 
aанатаaашd.

(Нердена пеляда 1 стр. aа)

Салехардахана таремs няd- 
амвыd халэдоs  «Салехард-
ский рыбокомбинат» няби 
«Орион»s артель няdмарпидиs. 
Халэ тиканs тэвраdмахадандоs 
хабтомтамбидоs. Тамнаs тя- 
хаs халэдоs сэратамбидоs, сям- 
дарамбидоs ханибтембидоs, 
тырабтамбидоs. Тикыs хавна 
хуркариd тэнзd консерва сертабиd. 
Ямалs янаd заводахаdна таремs 
хуркариd aаварd тэнзаaэ сертавыd 
aаво яs тиaгывна мирдапидоs.

Ёртяd манзаиd тэнз минреваs 
няюs Ямалs яхананаd aаниd хур- 
кариd нядdми сертабиd. «Таз- 
агрорыбпром»s предприятийхана 
хыдвыd, тахабэйd хамэдяродоs 
сулорпиd, тадабиd. Няdамвыd 
халэ тэвабадаd нюдяd ту aанод 
едэйвана сертаба пяць. Горки 
няби Аксарка хардахаs няна 
ёртиd едs хойd aано мимбиd. 
Таранаd падро сертаdмахад, 
таремs моторкана мэта aа- 
нохона ядэрмандоs еdэмня 
бензинs мирs еся нядdмамs 
няdма пирaаd. 

Aэрмs терd ненэцяd Саляs 
явs яха илеваs ханева ядоs. 
Тиканда сяхариs халя ма-
цедабнанда ёртиd поaгадоs 
терсиd туртаd. Тарця серd 
нива хадкэванда еdэмня мале 
сян поs тяхана aобd тарана 
сермs хорпа пяць. Тиребяхат 
халэd хани етя сертавыd лохоdна 
вадаба пявыd. Тикы сермs саваaэ 
таслаdмахадандоs, тедаs маняd 
яхананаd сидя заводахана халэd 
хани вадабиd. Харпхана 2016 по-

Янаd тиaгывна хусувэй aэрмs 
терd илелаваd районхаdна, мар- 
каdна советd сертаць. Тикыдоs 
мале танякуй похона aадимяць. 
Советанs aэрмs терd иламs савав-
на теневанаd ядэрaаd.

 Хэвы сиdивхана Приуральской 
районхана aэрмs терd таслаковамs 
мэdaаць. Таняна райондоs aэвахана 
мэна Марина Трескова янда aэрмs 
терd лаханако няdaась. Aобd 
вададоs школахана тохолкуртаd 
aацекыd мякандоs, тохолкулава 
яхандоs тэврамбаваs нямна aась. 

Тикыs хавна aармы ненэциеd нядd- 
ми, хареd вади лэтраваs нямна ла- 
ханакурaаць.

Тасалкурмандоs пуд aобd иaут 
хаdмыдаць. Тад нерняs район- 
ханандоs тохолковаs серо мин-
рена департаментs няs aобкана 
манзаямдоs тидхалембаaгудоs. 
Таремs сельбяs няна школахана 
тохолкода aацекы харасиd харданs 
тэврамбаванs харваd. Тодоd янs 
хэвандоs нерня Советахандоs едэй 
ненэцие таслаць. Таремs aобкана 
ваdлёйd пэs терd хареd яндоs терd 
нядабаaгуd.

Пуданаd поd хойхана таs ме-
рета еся хано мэтаd aадиберaаd. 
Таминдоs мюселембидоs. Ха- 
няaыd ненэцяd тамна савуdядоs. 
Тарцямs мэdмаs няюs aаниs тас-
лавы падро сертаба тарасеты. 
Тикысипойs еся ханамд марць 
пиртадоs. Хэвы сиdив яляхана 
aобd юнмs намдаваць.

Округхананаd тарця есяd ханd 
– меретаd снегоходd няби квад- 
роциклd мэdмаs няюs падродоs 
мирелеванs харваd. Теневабцод 
манэdлабтаванд няюs есямs пэнзь 

сероdaа. Тикыs няюs aобd ёнарd есямs 
салда тараaгу. Гостехнадзорхана 
манзаранаd маdнисямd, есяхаdнатоs 
инспекторs манзаямs салдамбаaгуd. 
Тикы нядоs aэдалёрманs харвана 
ненэциеd теневабцо манэсарта. 
Ненэцяндs ядэрмахартада aаниs 
мирd aэdнивd. Тедариs едэй сертоs 
aобтs тасламбаaгудоs.

 Тарця еся ханхаd тамна тракторd, 
мотовездеходd, экскаваторd, 
сырамs маdламба мэта машинd 
нятаd. Нерцюбтs Россияхананаd 
B, С категорийd мэтаd ватомs си-
бемдець.

Юрмs сембядатаd панdaаd

Яндоs терd нядабиdТарана юн

ход «Собский рыбоводный» завод 
таремs манзара пэяць. Тад пуна 
2021 похона Хальмерd Седеdэs 
няна «Тазовский рыбоводный» 
заводмs сертаць. Тикы сидя халэd 
хани вадабада заводахаs aобнзерd 

манзараaахаs. Нердеs Собский 
заводахана тиребяхат нюдя-
ко ханиd aадиберaаd. Халяd 
ханиd хацяs вадюdмяхад, 
мэберdмахад таs няна етя 
таславыd ларасs мюня та-
няд Тазовский заводанs 
ханабидоs. Танянанда пихи-
ня aэда лохокуs мюня тамна 

хаця вадюdмяхататоs явs итs 
aэдарамбидоs.

 Неняaгd ирыs нерденяd яля-                        
хаdна Тасуs явхы заводахад 
самляaг ёнарs мянs сюмбакd ха-  
нимs, юрd тет юd ёнарs мянs сявтаs 

ханимs итs aэдараць. Сававна 
aарка итs пакалdмахадандоs ха-
дырць пэaгудd. Тедаs таремs халяd 
таaга вадюdмяхадандоs, тиканда 
сяхаaгавs халэданаd нинаd поaгдоs 
ниd терсяaгуd. 

Сельбяs няна салабанда ха-  
нимаs нерня юрd сембядатаd 
поaгадоs округнаd тиaгывна янs 
нэкалтыдоs. Таs ёльцяaгана хибя 
сяaок ханесэймs ватава пунумда. 
Тедариs неняaгd поaгана ёртинаd 
aулиd тэтнаd. 

Алла Вануйтоs падвы

Интернетs 
мутравна 

сиднаd хось 
пирaадаd, 

тюконs 
тюдаd.

Нюдяне Махакуйs падвы”

Юнета сёбарd ненэй ненэцяs няваd, Аль-
берт Окотэтто ямб сехэрэмда тедаs мале 
нябимдей иры пирдалембида. Маaгтыd 
ирыs нюртей яляхад Москваs няд Aэрмs 
няs харта яdалринда нэкалdaадась.

 
Сюрмбаванда ямбанs интернетs мутравна 

ненэцяaгd ханяна мэванда нямна паднасе-
ты. Aокханда сехэрэнда ямбдада – 3200 
километрs пирd. Пуданда юдs мянs ехэрана 
ямs хаеaгу. Неняaгd ирыs юдимдей яляs 
Хабиd яs варанs тэвавыць. Югорскхад 
Советскийs ёльцяндs таняна иленаd 
сёбарd ненэцяd нянанда сюрмба-
выць. 

 Альберт ёльце вырэй aэрмs тер. 
Ханяaэхэна aулиd яdавласеты. Хусу-
вэй яляs 55-60 километрмs пирдалемба-
сеты. Сямянхат aока километрмs aопой 
яляs тяхаs Таёжный нюбета хардахад 
Советскийs няюs сюрмба мадавэда. 
Таs мальaгана 73 километрмs пирда-
левы. 

Тиртя aаноs мирd
 нядdма

 Ямалхананаd ненэциеd илмs сибимдембаваs 
еdэмня хуркари нядdми aадимдембиd. 

Тиртяd aанохоdна ядэрмиd мирd нябиs пелямда 
округхананаd нядаaговаs няюs таславы есяхана 
салдамбидоs.

 Харадd помна aэдалёрць aахакуйd похот ненэцяd 
тиртя aанохона, самолётхана ядэрaаd. Хубта яs пондs 
хибяриd мерs тэворaаd. Тэри aабцата таремs aэдалёрма 
aулиd мирета серd. Яхананаd тикыs няюs мале сиdив 
поs тяхад нядdмаaэ таславы есямs пэмбиd. Ядэръяндоs 
нябиs пеляримs билетs мирdaэ салдамбиd.

 Тедаs яхананаd тикы нядdмаd харданаd помна 
ядэртаd тиртяd aаноd мирs пеляaэ ханdaаd. Тамна 
Салехардахад aаниd маркd миндяd самолётs мирd 
пеляd aаниs нядdмасавэйd. Таремs яхаданаd Санкт-
Петербургs, Сочиs, Минеральные Водыs, тамна aаниd 
маркd тэва пирdaаваd. Тикыd самолётd янаd тиaгэхэд 
Салехардахад, Новой Уренгойхад, Надымхад, Но-
ябрьскхад ханdaаd.

 Маняd округхананаd aаниd яхаd манэпd, сямян-
хат ханзоць тарця нядdми ненэцяaгd хаdаврамбиd. 
Тиканда Ямалs терd aэрмs яхадандоs ханяриs тэва 
пиртадоs.

Тыd пардонd 
ларас

 Ты пэртяхаd тедаs поs самляaг юрd мянs 
тыd пардонd ларасмs митаd. Яaганаваs 
ёльцьaгана тыd лекарd тикыдоs хартоs aэсыs 
терхаd тэволаaгудоs.

 Митерпадаd пардонтоs лабтэйd aаниd по-
хот манэць яaгаd. Тедаs ларасакудоs хойs няна 
мюсермаs мальaгана нива саdневоaгдандоs 
еdэмня мэё неракоход сертавыd. Тердоs 
aодd техэd похотатоs пансаркаd. Aокханда 
мюняндоs сидя юкад вата самляaг пардонd 
тэнзd aаd. Ханяaыдоs тыs сёнзяs мюй хабцяaо 
савумдамба мэтаd. Тыs тобаs хадеро масыба, 
мерю савумдамба мэтаd aамгэd таняd. Не-
ноховавна епдяхана неняaгахат, пилёхот 
ты лэтрамба таранаd aамгэd мэвыd. Тикыd 
пардонхаdна ханзерd тымs лекарабта таравамs 
хусувэй тэсавэй ненэцьs мянувнанда хамэ-
дамбида.

 Пилиd нерденаaэ ларасаку Пэd нямна 
мюсертаd няdмарaаць. Неняaгd ирыхына 
тарця тыd лекарd пардонd лабтэйd aаниd яхаd 
тэваaгудd. Тыd пардонd хойs терd ненэцяd 
хардахаdнатоs няdма aаниs пирdaаd.

Тохолкова 
ядамдоs тэрабиd
Илаaганандоs тараванда ман- 

заядамдоs тохоламба пявандаd иле- 
бейd ненэцяd тедаs тэтнаd. Пыдоs 
aахакуд тохолко ядамдоs тэрабиd. 
Тевs ёльцяaгана падродоs хуркариd 
яхаd aэдарамбидоs.

Яхананаd тюку ялэd пиркана мале 
няхарd ёнарd падармs колледжахаd 
падвыць. Aокадоs Салехардыхы 
колледжмs тэравыць. Тикыs хавна 
ханяaыдоs Новой Уренгойs, Ноябрьскs 
хардахаdна тохолкованs харвавыd. 
Сямянхат харвобтана манзаядоs яs 
тебтмs нэкалпава aэдараха. Лекарd, 
мядонди ядабтамбава манзаямs 
тэрабавыd.

Ханяaыd илебейd ненэцяd тохол- 
ковамдоs хартоs салдамбаaгудоs. Ся- 
aок aацекы тохолко пэвамs сельбяs 
няна вэбаs ирыхына пунумдаaгудоs.

Падродоs хартоs тэврамба, Госуслу-
ги нядdмяць aэдарамба пиръядоs.

Нерняриs сюрмби

 Таремs сюрмба хуркариd паскойd я хомби, 
ехэранаd яs тер торомдамби. ВКонтакте 

страницахананда падсетыда. Aопой юнда 
ёльце илекась:

 - Нюдя aэвани мальaгэхэд боксхана 
тароdмамs харвабтадмs. Таs мальaгана 
Костя Цзюs сидяaг мяканани танясь. 
Тамна Москва маркана таславась: «Се-

хэрэни ниня Серов нюбета харад 
таняaгу. Таняна aавнанда ненадо 
сёбарd илесь. Тикы хардакомs манэць 

тараaгу». Aавэдана Серовs хэванs тэв-
вани серs сиdми таняaы яs тер Павел ня-

дась. Владимир Цезаревич Черниs 
мятs мядоманзь хаянинзь. Таремs 
мань юнета сёбармs тохоламбавы 

ненэцямs лахана няdaадамзь. Пыда 
aавнанда Константин Цзюs тренерaэ 

таравы. Ихинани aацекэдревs aулиd майм-
бидамзь. Aудани терaэ няданда харта пад-
вы толаaгобцямда няdмадамзь. Мякананда 

сеaгадамзь. Тикы ялями понs тенеaгув.
 Хабиd явна миманда мальaгана Альберт 

тарця юнмs aэдабтась: «Мале сян яляs ямбанs 
интернетs мутравна лахана нив пиратd. Се-
хэрэни ниня aобкарт харад, лапка яaгода. 
Сиdми нёдаd ёпюd. Серониd саваd». 

 «Няръяна Aэрм»хана паднанаaэ нян-
да aаниs лаханаваd: «Нерняриs сюрмбюd! 
Неняaгd, сарё, сата мерця сит нёяd 
табdламбюd. Яs поaгана нядаaгодар aока 
aэя».

Галина Окотэттоs падвы

Нюдяне Махакуйs падвыd

Янаd  aарка  ялямs яхананаd ху-
сувэй поs сававна мэцетываd. Тюку 
мэвахана  нумда  ибась, хаеракось.

Округхананаd aокаd тэнзd ненэцяd хы- 
нёсиd илеd. Хусувэдоs харта иланда мэсыдмs 
минре. Яхаданаd нэкалпадаd aавориd 
хавна, aаниd тарана серd таняd. Таремs 
aодd хусувэдоs хареd иланда саирмs нерняs 
минре. Тарця сермs aобd aарка хэбидя 
яляхана манэцетыдмs. Округхананаd aар- 
ка янаd хэбидя яляхана хареd панынаd 
серыбасетываd. Тюку поs aодd aаниs нувs 
панударевs хаяваць.

 Мань aодd ной панэми мэць тодамзь. 
Хэбидя ялянs хартоs ембдяродоs мэтаd, 
хуркариd тэнзхад перенаd aобтs маdлэйдаць. 
Нитоs пумна паскойd паныдоs мэць ненэцяd 
тарпорaаць. «Юман» нюбета чувашd яs терd, 
aанидоs казакd ембдяро мэць ядаць. Луциd 
косовороткамs серхая Белушье aэсыхыд 
тарпвыd таняць. Хареd паныдоs мэтаd 
хадянанаd манэdaаваць. Пысабцо! «Вурам 
митя» aысмиd клубs мелdмана сэдоранаd 
поs ямбанs сэдыбавыd едэйd aысмиd паныдоs 
мэць aадимяць. Ненэй ненэциеd «Мелd неd» 
клубs терd ёльце паскояць. Светлана Попо-
ва не нюхуюта няs, Ольга Бобрикова хасава 
aацекэцямs вадась. Канин яs паныдоs мэць 
ядаць. Нюдя яs панэхэна Екатерина Мужи-
кова товысь. Поaгнандоs мань aодd Aарка 
яs терd панэми мэць маймба ядадамзь. Мале 
понs тарця ялянs хамекудамзь. Ханзерd 
сэдвы aэвамда тензибтембидамзь, тарана 
aаворида маdладамзь. Ненэциеd ембдярми 
сомбойкоцясь. Хойхана мюсерта мелdмана 
сэдорана неaэ пыхыдами тасламбивась. Па-
нэкоми тецьда яляхана сава aэaгу, хаеркана 
ни ядембаaгуd. Тикахад невхыd похоdна 
илевыd перениниd илs мэсыдмs нерняs 
минрева харвабцоми aармдамби. Ненэй 
ненэцяd паныдоs тэри таремs мэтаd ниd 
aаd, хусувэнда харта паaода таня. Паской 
панымs мэць яда сейхана ёльце савараха.

Тодоd тэнзаaэ aопой яs терваd

ОБЪЯВЛЕНИЕ

Ямалхана СВОs 
няна сайнортаd 
ненэциеd, мятоs 

терd еdэмня 
aадимдевыd 

нядdмаd

МАЛS ХАРТОS 
ЕМБДЯРОДОS МЭDAАЦЬ
Хэбидя яляхана «Марадs сей» нюбета 

ядэлававаd нувs панурахась. Паской паныдоs 
мэтаd хибяриd aокаць, нидоs мание маймбиць. 
Хусувэй хибяри ваdлёйaэ пыхыдамда таслам-
бидась – aарка, мэё яхана илева ябдоs. Сава 
серd тэри таремs ваераaгана ни aаd. Тикыs 

пуд ныланаванзь товы хибяри лаханакурць 
няdайнась. «Ойраты» нюбета клуб калмыкd 
тандаяs aадимдевы. Пыдоs aаниs поaгананаd 
мэць. Тельвискахад товы, Киркеева Дина, 
лекарd мякана манзарана, мась:

– Округхананаd калмыкd aокаd ниd aаd. 
Маняd мядs терсавэй самляaг поs тяхана 
товаць. Нянанаd сава, ханяхартs хэванзь 
ниваd ятнаd. Хареd ембдяронаd мэць товаць. 
Ёльце сава сермs тюку яхана иленаd сертавыd. 
Хусувэваd харта иланда мэсыдмs тасламбахая 
иле. Ихина саць сава.

 Анна Канюкова – Нюдя яs тер, паaгода 
таняд переd. Хонгурейхана вадёвы aаниs 
лаханась:

–Тюку яляs Нюдя яs терd панымs мэdaадмs. 
Небями мелdмана сэдорана несь. Тенев, aока 
панэкоци сэдсеты. Мань aодd небяни тотревs 
сэдора пыхыдами тохолаванs харвав. Сяхариs 
хареd панэдами сэдаaгудмs. Сяaокd хибяриd 
тюкохона маdлыd, малs хартоs ембдяродоs 
мэdaаd. Ихинани маймбабцо.

Яхананаd хусувэй поs тарця тарана сермs 
минресетыd. Aобd яляs ненэцяd хареd паaготоs 
паны серсетыd. Тодоd тэнзаваd aэбdнанаd aодd 
– малs Россиянаd терваd, янаd иламs нерняs 
минренаваd.

Юлия Талееваs падвы

 Хахаяда яляs няdамнанда aаниs 
aобd юнмs намдадамзь. Ненэцяd 
маdнимd, няваd aарка маркана 
иле пэвыd. Новой Уренгойхана 
пухуцянда няs не нюнда ядхана 
илеaахаs. Тарцямs намда мань 
Хальмерd Седеdэхэна ты пэртиd 
сянаковаs яляхана ядабтавась. 
Нями луциd паны мэпата aодd, 
aулиd пэврысь, куртканда ним-
ня нинда иня сярысь. Хэвняд 
понпойd маниевась, тикаривна 
aока нита поaгад нись aадиберd, 
хасаваd нита няs лахарёдоs ямбs 
aэвысь. Тикытоs помна сохомs 
хось иланда нямна лаханакурць 
няdaавась. 

Х у р и м н а  х о н р а м б и в а с ь . 
Ханзерd илеваs тэхэdна мэdмаха- 
данда сюдбяd харадd помна 
ядэрaа? Тыда немаs юдэхэdна 
манэсартакыда, нинякыда? Хойs 
мяканда нинякы харваd? Нями 
лахарёмда aыхы яхад пядась. 

– Мюсермани мальaгана ся- 
хаaгартs нидмs манзетуd: «Aарка 
мартs илеванзь тэваaгудмs». Тедаs 
aаркамбой ненэцяaэ хэdмяхад, 
тюdуна мэбd маханs тебертаd 
aамгэd aокаdмаd. Саaговотаd 
aамгэ тарнэлаd, еся ханs aэдакыd, 
вандакоd – маханs  вэнзерd 
хаdморaаd. Ханяaэхэна едяdяр 
тада сиdив яля нида aэдарамбаaгуd 
– тэри ныхысяaгун, манзаянs 
нин харваaгуd. Тедаs харданs 
тэвdмахадани тарцямs юрав. 
Мале aаркамбой ненэцяaэ 
хэdмяхад хусувэй хабцяs сиднаd 
таaыламдамби. 

– Илеваs тэхэdна мэdмахад 
aарка хардахана иле хурка?

Тыда немаs юдэхэdна маниейда

– Харадs мюня сава, aопой 
тецьда пэдёдоs тянё. Ханяaэхэна 
хойхана пинs тадs aадимдан, 
тецьданд ямбя сёнзянд мюмня 
пакалтыd. Хусувэй aаянд пеляs 
помна ямбяда хэнараха aэaгу, 
тарцяхана харта савада таня-
нарха. Пинs тарпаaгун, ямбя та-
минда сит сякалта. Aаниs aобd 
тоенанада – телефонмs мэць 
тохола яdманиs. Тикахав нядниs 
мэбеdмы. Aаниd aамгэрихив 
янамбовна тохолэйниs, тадaоd 
нидандоs пяхавабd, хубтадоs 
яaговы. Хардаханани пухуцяни 
няs сидяaэ илениs, тюdуs лаха яда 
ни тараd, aэдалёрта танцяs харта 
сит лабэтs ёльцяндs тэвраaгу. 
Харадs мюня тэри ниваниs лес- 
кадёваниs еdэмня пивня сидя 
яaорэйs ядэрцетыниs. Матd сян 
луциd километр яляхана сидя 
няs пэрцетыниs. Тахав харадмs 
малs сюртесетымиs. Уренгойs 
варанs тэворцетыниs. Харадs 
вархана неняaгd саdaаd, харадs 
поaгана тарсиd яaговыd. Нараs 
неняaгd пардондами тэмда-
нинзь, тикыниd тарабцодоs 
яaговы. Хардаваd харадs вархана 
aа, яхаs ид, пэдара тикана таня. 
Ядэрмаs ёльцяaгана етриs харадs 

варs няs сатараханиs aэсетыниs. 
Уренгойхана ненэй ненэцяs 
нями aока aэвысь. Aэдяs терd 
aаниs танявыd. Aамгэри хэби-
дя яляхана ненэциеd мэлванs 
хэбат, яхаданд aыхы янs хэвыs 
тоdолхан нин aэaгуd, янд тер 
тэри ядабтамбаaгуд…

Таремs ядэрманда серs aока 
сава нядамда ховысь. Тикыта 
поaгана халядаваs сермs харвоб-
тана луцида танявыць, Василий 
Эйсивич таремs лаханась:

– Тикы ниниd мале танякуна 
хойнась, таs етриs халядаванзь 
ханцетываd, пыдоs мале сяндоs, 
aобкана ядэрцетываd. Небоs 
таs Хальмерd Седеdэs выaгана 
мэнинзь. Газ-Саля харад махаs 
няaы хэвхана мядо палпиd, 
таняна иленинзь. Aобd савав-
на теневана няни ненэй мядмs 
мэdланинзь. Мята ерваси, тоs вар-
хана мяры, халяда aокась. Вэбаd 
ирыs aэсондs мэнинзь. Aарка хар-
дахана илебаниs aодd ими невхы 
илаaгадниs нимиs ныдпюd. 

– Тыд немаs юдэхэdна манэ-
саръяд?

– Тыниd aамгэs пиркаванs 
немаs юдэхэdна манэсаръянась. 
Тедахавs мякани пяaгув, тыниd 

помна ядэртадмs. Сеняs aаниs 
ханdaадамзь, лимбяs ирыхына 
тодамзь. Тевs пиркана илебейd 
ненэцяd aэдалёрaаd, мядониd 
лэтамбаванзь миaадмs. Тедаs мале 
нябимдей яaорэйs ты пэртиниd 
мятs пяaгув. Сие ниць ирыхы-
на Aэдяs харадs няюs aобd мядs 
терaэ пяaгуваd. Хасава нями 
явна лаха пяaгуда, тымs вадарць 
тэвраaгу. Техэ яхананаd невхыd 
хальмерахаdна хаaорондаванзь 
ядэртаваd. Таняна мале сян поd 
ниваць тэворd, ненэй ненэцяaгана 
тикар aаниs саць тарана серd 
aыdнив. Aобтs тэваaгуваd, небянаd 
хальмеранs ядэртаваd. Тарця 
илаs хара юрыба вэва, ханярина 
илебанаd aодd тикахат невхы 
илмаd миaа. 

Василий Эйсивичs няs лаха- 
накуртаханиs aамгэs пиркана 
ненэцяd сидниs сюртець. Тикыd 
малs aэбатоs пыдаs соёdмида, 
папаната нюd aэвыць. Тидямдоs 
aобd, сидя вади мэтахандоs ла-
ханако нями сиdми янамбовна 
юрась. Ханs нид юркмахадандоs 
aока нитоs помна вырнаридоs 
хаясь. 

Марина Ярs падвы

Сяхаринда выs 
илаaгананда харбё aэвамда 
намдорцетываd. Ты пэртяd 
поaгана aодd сава юнда 
пилиd сосеты. Хэвханан-
да иленаd нида тэхэна 
ябданаaэ вадецетыдоs. 
Нюта няs тодоd мядодоs 
мярвадоs мале хубтаaэ ха-
ясь. Хусувэдоs харта иламs 
нёда. Василий Эйсивич Яп-
тунай Aэдяs выaгана юнда 
со. Тас ненэцяs.

Лесной 
диалект

Маньzе каzиташ чепьaашd. Каzитанаd 
дёzиzмаa дет aайта шаaкмян aайвачетоa 
выйнуa aуzи шеzтадятоньш. Каzитавштуa 
дякутуa дёaашd, дёzеzьш мэsэвчетуa поa- 
ктуa, нямсахайтуa хынzуzяшd, aанудётуa 
aанатаaашd.

Пюz дяханана няхаz aаzка сельхоз- 
предприятииd каzиташ мансzаaаd – aуп об-
щина, шича совхозхиa. Таньняна мансzаннаd 
aукадёмутуa Aэzмs чеzd нешаd. Чуки та- 
aичохона «Пуровская» нимиsта сельско-
хозяйственная общинахана шича дюzd 
каzитанаd мансzаaаd. Aопшеz дюd бригадаd. 
Непоa каzитуa планs aуп дёнаz тоннаd 
aокаш, чуки похона Пуровская общинахана 
шитчетs дюz тоннаd aок каzиd катаваньш 
мэaаd, четы каzитуa план таaок. 

Пуровская общинахана маньштуd, zакхай 
похоdты каzяd чидюмаd. Пон каzитавштуa 
дякуd, токушаd каzяшаzмаd. Таzям каzиташ 
мансzаннаd нешаd планамтуa тайвуташ 
дяzитахана дёzеzьштуd. Каzитама – шеsэмна 
мансдя. Таzьша aайватам мэsта aукамана 
каzям катанаaа, чикехена acпту aукаaпой ве-
шам няsамны. Нешаd, капиd маньzе таaичохой 
дячапётаd, хаzёйd нумкнаd мансzаш тохомыd, 
таzям таzьша хаsта мансдяхана пиzaштутуa. 
Дячапётаd нумкнаd поaкахана няsаммайтуa, 
нямсахиd мэш катамайтуa каzитуa чики 
минхантуa факторихиd, плавбазахаd ка- 
наштутуa. Таньняна мансzаннаd каzитаниd 
тамыd каzеd таaичохона дяzиd тахана 
нямаzпёштутуa. Вомантуa тайхана чики 
минхантуa деты каzеd холодильникsхиd 
хинташтутуa. Каzпюz няна каzитанаd нешаd 
дёzеzьш няsаммайтуa каzитоa Каzнаткан 
таштутуa. Куки нешаd хыzаa каsаммаa 
дёzьшат каzиташ мансzанaаd. Каzитани 
катамыd каzиd пеzь «Пур-рыба» нимиsта 
предприятин миштутуa, таньняна куzкаzиd 
aамсадятаd aамzуd каzяхатd шеzташтуd. 

Пуровская общинахана мансzаннаd таaичуa 
дямпхана каzитаныd. Чуки таaичохой 
каzитаматуa куше каsамма пуa хусыкана 
ненату aайты, таzям четаa каzитана нешаd 
дяzиd тахана мансzаштуd.  

 
ХОМА ШЕZ AЫЧИМТЫ
 Чуки похона мыzичуa тэмстуa чадю 

нешайd дил нямна, деты хома шеz aычимты. 
Татs навэт Aэzмs чеzd нешаd, aамсутатуa 
детхятуa каzятатуa катамантуa мэт, шанs 
патаz нишsтоныd патанd. Каzиd дет aайта 

Каzиташ чепьaашd

патаz патватмыa каzиташтоныd. Няймы 
тэмстуa чадю нешайd дет тасzёта ФАДН 
шеzтамы Реестрхана нимитуa пачумаd 
таzа. 

Таzьшанта дякоп, нешиa патаzшипёй 
ниs каzитан. Пуa дямпан шаaок каzиd aуп 
нешаa каташат, таzьша шеzоd диzишатуa 
регионханатуa тасzаштондятуa. Чики 
неzьня выaкна, петаzахана диzинаd нешаd 
aамсутатуa детхятуa каzятатуa катаман 
хапнантоa, неzьшут патаzтатуa паташтушd.

Непоa Пюz дяханана дюzкат ваsта четsдюd 
нешаd таzьша каzиd патаz патaашd. Мятачеzd 
aука aайта нешаaкна aукаd каzяd таzаd. 
Aамсутатуa каzятатуa мэмантуa камна, 
нешаaиd катамайтуa каzитуa пеzь тыdтуa, 
вэдякутуa каzят мэштутуa. Татsaу выaкна 
чуувна диzина нешиa шадят таньше кусамэй 
пуa каzиd патzуd пытыпёты.  

Таzям патаz патватмыa каzитама нянантоa 
хома. Кимя тэмстуa чадю нешайd дет тасzёта 
Реестрхана нимта ниs пычу, чики нешиa 
тамна понта шеz квотаa дет aайта патаz па-
таштоны. Таzьша каzиd патаzт МФЦмана, 
«Госуслуги» нимиsта порталмана неzьшут 
Хаzяaкаzтыхина aайта АПК департаментан 
aайтапта таzаd. 

Тат товнта похона каzям катаман хаsтаd, 
aуп диzитуa кыди, таzям патzотоa меz 
шеzташь таzаaаd. Тэмстуa чадю нешайd дет 
тасzёта Реестрхана нимиsтуa пачутаd aай, 
aамсутатуa каzятатуa катамантуa мэты, на-
вэт шанs каzиd патzуd нишsтоныd патанd.

 Лариса Айваседо патмы Т

Aавнанта яхаs вархана сидя мякs та- 
нявэхэs. Няби мякана Маринча хасава 
пухучанта ня илевэхэs, няби мякана няхарd 
хасава нюдя илевыd. Маринча хасава тыда 
юaгувыd. Нюта ня яда ханесятавы. Хане-
дида яaгораd (яs хораd) aэсьтавыd.

 Нум Маринчанs пилиd манчьтавы:
– Хаманчь яaгор хадабид? Я тиaгына 

сармикd aоканюd. Няни нибат намдорd, 
маянт хамaгун.

Маринча хасава манма:
– Хадавэми яaгора aопойри. Амгэдант 

сяaар?
Aобaгуна Маринча хасава мякана мэвы, 

вавs ниня лясювы. Макодаs синs сылыd. 
Ов, макодаs сарваs ниня aа чёклавы. Харта 
сермнянта лаханавонта:

– Маринча хасавамs ханзерd мэбd саво 
aэптав? Нум масинюd, aамчь тара.

Тиканs aа ненэй вадавна вахалйd:
– Мядончь тодм. Сими нин aавлаaгуd?
 Маринча хасава ма:
– Хаманчь таняна чёклын? Мятs чуd! Ед 

мале пивы.
Aа мятs чу. Aорчь пяда. Ненэй мымs амгэ 

понs aорманада? Aа ха. Маринча хасавамs 
таб ваaганs сюрaада.

 Няби яляда то. Маринча хасава юр- 
кыd,тад aорчь ёльчемаданта хасава нюта 
ня ханеванчь хая. Тамна aоб яaгорамs 
хада.

 Нум мамононта:
– Маринча хасава иле хаювы, тамна 

яaгорам хадавы. Тикы серd сейханани 
вэва. Хабэй aамs илепчесув.

Тикы пуд aамта пюлада, таб ваaгхад 
хода, aадимтедаs. Илена итs сэйрада. Тад 
тикад aа aамчё хамыd, манма:

– Ханяна мэсадмs? 
Хонаравакэвd.

 Нум маd нив:
– Маринча хаса-

ва сит хадавынюd. 
Тедаs  сит илепте-
дамчь. Масиd таро- 
савэйaэ хэпсун. Нерd 
м а д а м т и н ю d ,  М а -
ринча хасава aамчь 
саво.  Яs сярs  ниня 
таросиd иле. Пилиd 
нянта мантетыдм: 
яs сармик aока, явs 
сармик aока,  нувs 
сармик aока. Пыда 
aани яaгораривна 
ханесяты. Тикы серd 

Маринча хасава

 Aа манма:
– Тедаs Маринча 

хасаван тобнани, ни-
някэв aэдараaгуd.

 Пэвсюмя ёльчaэ 
хая. Маринча хасава 
мяканта то. Яaгорамs 
нивы хадаd. Aоб илеп- 
чамs хадавы. Aарка 
хасава нюхунта ма:

– Хуняна  aани   ха-
неванчь  хантаваd. 
Масиd яaгорам ха- 
даaгуваd. Aормадан- 
ту хонэйдd. Хуняна 
юркыдd. Маринча ха- 
сава aорaа.

( Нердена пеляда 28 номер-
кана aа)

Вэсакохоs пухучахаs aопкарт 
мунмs нихиs сояd. Амгэs ёльчaгана 
вэсакохоs нюдиs aаниs ханъя-
ванчь хая. Юaгодахананта aобd 
маaгбада ненэчь то. Вэсакохоs 
мятs чу, вавs ниs aамдыd. Манчь 
ханада:

– Маньчван aулиd маaгба 
иледмs. Нюни aамдаду юaгу. 
Aамсакодми тадиs, сидя пенакод-

ми тадиs. Aобни вомаd.
 Тарча вади намдхава пухучар 

ненсюмя, ма: 
– Хусувэй маaгбада ненэчамs 

хаманчь aавламбaгуниs? 
 Вэсаку aоптаремs ненсюмя, 

манма:
– Нянэсяри aодd, хусувэй 

маaгбадамs aавламбабнаниs, 
харениs aортипойd хаaгуниs.

Тикыs пуд aэта ниs юркыd. 
Тикы ненэчамs нэкалaада, пинs 
питарaада. Ма:

–  Хэвняку ханьd! Нянаниs нин 
тараd! 

 Маaгбада ненэчал яs сидя янs 
хая. Пэвсюмяs няна вэсакохоs 
нюдиs то. Лаханавартан ни 
харваd. Сята няби хэв пидревs 
пармвы. Манма:

–  Сеняd мадамчь, пыдариs саво 
ненэчантиs aэдакэдиs. Мародиs 
aэвэдиs . Таремs харвабнантиs 
амгэртариs юaгуда. Маньчван 
маaгбада ненэчаaэ турaадамчь 
пыдариs амгэs толха aэвамтиs 

манэманчь. Тедавs пилипонs 
хантадмs, пуняs вынидм тутd.

Тад мякад aадимя, сив яaорd 
сюдаптайd. Тыда малaэ юхуd, 
тари тымсыдd . Харта aаниs яs 
сидя янs хая.

Тад тикыs  пуд вэсакохоs 
пухучахаs вэвавна илелъяхаs, 
сэрдалъяхаs. Ненэчаd манчьтыd: 
aобd поs ямбанs илевэхэs, тад ти-
кад сидяaэ aортипойd хавэхэs.

 
Та валакада.

«Ненецкий фольклор» толаaгобцьs мюд ханавы, К.И. Лабанаускасs падвыd 

Хэбидя aацекы 

Aорманта сер ма- 
кодаs синs сылыd. Сеней 
тотревs макодаs сарваs 
ниня aа aамчувы. Aа 
мамононта:

– Маринча хасава, 
нерd сими хаданасинюd. 
Тедаs сит нидмs сянтd. 
Тарча вади намда Ма-
ринча хасавар сейда 
хая. Пин санэйd, тад 
мыхамйd, нябэйaэ хая. 
Нябэйaэ тирчь хая. Aоб 
aарка томs хо, тоs итs 
aамдыd. Тад идs aылs 
сэя. Тасиs  маранs тэв-
махаданта сылыd aани, 
идs ервs мядмs манэaа. 
Ихинянта ма: «Тедаs 
м я т s  ч у б н а н и  с а в о 

aэптав? Нябэйaэ сими 
ни хадаaгуd? Мирпсоми aэлимая!» Aани 
мыхамйd,  ненэчаaэ хая. Идs ервs мятs чу, 
ма:

– Ирикэd,  хапчаaгадни  варени хунывd. 
Aа сими  пя.  Aахад  хунван харвадмs. Яптан, 
сими нён питарd!

 Ид ерв ма:
–Хаманчь сит питартадмs? Ханячей 

саво, няни тобнант. Сими нядабадаaэ 
тараaгун. Маханя нибат aаd, сит aа няд 
вэaграaгудмs.

Маринча хасава манма:
– Ирикэd, вадид  мадаба вэва. Табековнант 

мыaгув.
(Пелямда aадиманда 

газетахана nолаираd)

Ненадо яля

Хоdяs Саля хардахана иленаd aокаюмs 
пелядоs илеваs ёртиd, нямзэхэртиd манзаиd 
хари минренаd ненэцяd. Пэs терd ненэцяd 
неняaгd ирыхына халямs пэртиd aарка ялямs 
aобнзерd ядабтамбидоs.

 Хоd Саля хардахана илена Гавриил Алек-
сеевич Лаптандерs вадавна, халямs пэртиd 
ненэциеd едs aэда aарка яля 1965 поход 
неняaгd ирыхына aэванзь таславэдоs. Тикан-
да мале матd юd нюртей поs маняd яхананаd 
тарця ялямs ядабтамбидоs.

 Тикы яляs Пэs терd хуркариd хардахататоs 
aобтs Хоd Салянs маdлыць. Aаниd яхат товыd 
мядондидоs aобтаремs таняць. Хубтакохо-
на явs варанs хойs aанохона 
пирдырмандаd илебейd ненэцяd 
маdлыць. Тюку поs тодо сидя 
ненэциеdмана, сиdив aанэрць 
ханdaаць. Нитиs нерняюs 
Григорий Негачи няби Ан-
дрей Негачи хаdамъяханзь. 
Aанэртаd нитоs пирдырманs, 
явs лаaгs ниня мале сян мядd 
терd хартоs мысытоs серs 
халяs евэй пиримбиць. Ханяaыдоs невхыd 
хаданахататоs намдвытоs, манэdмытоs серs 
пиреaгурaаць. Хусувэндоs пиревы евэй 
aавудоdaась. 

 Сёбарd «Земля спорта» aарка пирдамахана 
пыхыдыдоs хорпидонзь. ГТОs няюs таславыd 
хуркариd пирдырми помнандоs мэdaаць. 
Россияs яs тер юнета Имант Бальчитисs вадав-
на, сямянхат няхататоs ваdлёйd сёбарd тамна 
aарка пирдырмахаd хэсь пиртадоs.

 Яляs ертs тэвdмахаданда, Хоd саляs харадs 
лата сехэрэвна aокаd мядs терd aарка площадьs 
няюs ялъядаць. Aулиd нерняна сямянхат 
нюдяd aацекыдоs минрець. Ядвандоs серs сё 
мэdaаць, маймбиць, хусувэндоs ида савась. 

 Aокаd ненэцие aарка площадянs маdлёхова, 
хуркариd илекаd серd пэйдаць. Нердеs 
Заксобранияs няд, АПКs Департаментs няд, 
райондоs aэвахана мэнахад халямs пэртиd 
манзаиd хари сававна минренаd манзараниd 
едs вади мэdaаць. 

Тикыd пуд халямs сертабававна  пирдыр- 
aаць. Хасаваd ханибтевы халямs сертабиць. 
Неd едэйd няdамвыd халэ хырабиць. Тадs 
пуна таaы ембдяро манэdлабтамбиць. Хабиd, 
aысмаd, ненэй ненэциеd сэдвыd паныd, 
имбытадоs манэdaаць. Тикы яляs ваdлёйd, 
сёбарd, мелd хибяd ханяaэхэртадоs aудаs 
терсиd нись ханьd.

Халямs пэртиd aарка яля

 Товыd ненэциеd едs 
хуркариd илекаd сяна-
кубц сертабиць. Тикахана 
aэдаd выставкаd сававна 

инs хаdморaаць. Мядоs терd 
нямна aацекыd сертавыd 

падтами aыдавыць. Ёртиd, 
ватаaгодиd, халямs пэртиd манзаиd тэнзd серо 
манэdлабтамбадаd сидяaгd таняць. Музейs 
манзаранаd хэвыd похоdна aанохоdна мэdмы 
матороd тэнз манэdлабтярaэ aыдавыць. 
Aавна халямs пэртаd aанохоdнатоs хуркариd 
маторо aэдалёрць мэdмыd.  

Aарка ярмарка яляs ямбанs миaась. Ненэцяd 
таранаd aамгэри тэмдарамбиць.

Пэs терd халямs пэртиd aарка ялямs мядs 
терсавэй aобнзерd ядабтамбвадоs aулиd сава. 
Иринатоs нисянатоs пэрмыd серd яs тахаd ниd 
ёходd. Ненэцяd пилиd Саляs явs мюмня халямs 
пэртаd.

Алла Вануйтоs падвы

